
Layihədə α-olefinlər və malein anhidridi əsasında alkenilkəhraba turşusu (AKT) anhidridlərinin, C7-
C10 alifatik spirtlərlə mürəkəb efirlərinin, azotlu, silisiumlu törəmələrinin, həmçinin onların əlavəsi ilə 
hazırlanmış yağ kompozisiyalarının yaradılmasından və bunların fiziki-kimyəvi, özlülük-temperatur, 
termooksidləşmə, yağlama xassələrinin tədqiqindən bəhs olunur. 

Alınmış birləşmələrin quruluşu və identifikasiyası fiziki-kimyəvi analiz, spektroskopik üsullardan 
istifadə olunmaqla sübuta yetirilmişdir. 

Məlum olmuşdur ki, sintez olunmuş mürəkkəb efirlər tərkibində müxtəlif fraqmentlərin, aktiv 
mərkəzlərin və heteroatomların olması hesabına sintetik sürtkü yağları kimi yüksək göstəricilərə 
malikdirlər. Digər tərəfdən yağ molekulların tərkibinə azot və silisium elementlərinin daxil edilməsi yağlar 
üçün aşqar probleminin həllinə də gətirib çıxarır. 

Alınmış heteroatomlu törəmələrin mövcud sintetik efir yağlarına (pentaeritrit, dioktilsebasinat) və 
neft yağlarına (M-8, M-10, T-46) əlavəsi ilə müxtəlif yağ kompozisiyaları hazırlanmış və onların yüksək 
göstəricilərə malik olması müəyyən edilmişdir. Layihədə həmçinin AKT-nin azotlu törəmələrinin T-30 neft 
yağına 3-10% əlavəsi ilə konservasiya mayeləri hazırlanmış və onların yüksək antikorroziya göstəricilərinə 
malik olması sübut olunmuşdur. 

Sintez olunmuş efirlərin dizel yanacağına 0,004% əlavəsi ilə yanma prosesində əmələ gələn 
çöküntünün miqdarı 0-a endirilmiş və bu birləşmələr dizel yanacaqları üçün yüksək keyfiyyətli antioksidant 
kimi tövsiyyə olunmuşdur. 

Alkenilkəhrəba turşusunun efirlərinin və onların heteroatomlu törəmələrinin sürtkü yağları kimi, 
aşqar kimi, dizel yanacaqlarına antioksidant kimi və konservasiya mayeləri kimi yoxlanılması və müsbət 
nəticələrin əldə olunması bu istiqamətdə aparılan işlərin perspektivliyini və səmərəli olmasını tam sübut 
edir. 

Hazırda sürtkü yağlarına və yanacaqlara olan tələbatın günü-gündən artması bu istiqamətdə 
gələcəkdə tədqiqat işlərinin daha da geniş miqyasda aparılması tələbini irəli sürür. 

